
 
ᑐᓴᕋᑦᓭᑦ 

ᑐᓴᕐᑕᐅᑲᐱᒋᐊᓖᑦ 

 

2018-ᒥ ᐅᑭᐅᕐᑕᑐᒥ ᐅᑭᒥ ᐱᖕᖑᐊᓂᕐᔪᐊᑦ: 

ᓄᓇᕕᒃ-ᑯᐯᒃ ᐱᖕᖑᐊᑎᖏᑦ South Slave, NWT-ᓕᐊᕐᑐᑦ! 

 

ᑰᑦᔪᐊᖅ, ᑯᐯᒃ, ᒫᑦᓯ 16, 2018 – ᐱᖕᖑᐊᑎᐅᖃᑎᒌᑦ ᓲᔫᓂᕐᐸᐅᓕᕐᓱᑎᒃ, ᓄᓇᕕᒃ-ᑯᐯᒃ ᐱᖕᖑᐊᑎᖏᑦ 

(TNQ) ᐱᓕᐅᑎᒍᑎᖃᓚᖓᔪᑦ ᑕᓪᓕᒣᓂᒃ ᐱᖕᖑᐊᕈᓯᓂᒃ: ᐅᑭᐅᕐᑕᑐᒥ ᐱᖕᖑᐊᕈᓰᑦ, ᐸᑦᑖᐱᒥᒃ ᓄᓗᐊᑦ 

ᖁᓛᖏᑎᒍᑦ ᐊᓇᐅᓪᓚᑐᑦ, ᑏᓃᑦ ᐱᖕᖑᐊᕈᓯᖏᑦ, ᒪᐅᔭᕇᒃᑯᓯᔭᕐᑐᑦ ᐊᒻᒪᓗ ᒪᖏᑦᑕᒥ ᐸᑦᑖᐱᒥᒃ ᐊᓇᐅᓪᓚᑐᑦ. 

 

52 ᐱᖕᖑᐊᑏᑦ ᐊᒻᒪᓗ ᐱᖓᓱᑦ ᐃᓗᒡᒍᓯᑎᒍᑦ ᑕᑯᓐᓇᐅᔮᕐᑎᓯᔩᑦ TNQ-ᒧᑦ ᐃᓚᐅᓚᖓᔪᑦ South Slave-ᒥ 

ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᓂ Hay River-ᒥ ᐊᒻᒪᓗ Fort Smith-ᒥ, Northwest Territories-ᓂ ᒫᑦᓯ 

18-ᒥᑦ 24-ᒧᑦ. ᐱᖕᖑᐊᑏᑦ ᓴᐳᑦᔭᐅᓚᖓᔪᑦ 10-ᓄᑦ ᑲᔪᖏᕐᑐᐃᔨᓄᑦ, 8-ᓄᑦ ᑲᒪᔨᓄᑦ ᐱᓇᓱᑦᑎᓄᑦ ᐊᒻᒪᓗ 

ᐊᑕᐅᓯᕐᒧᑦ ᒪᓕᑦᑎᒧᑦ. 

 

TNQ ᐱᖕᖑᐊᑏᑦ ᐱᓯᑎᒻᒪᕆᐅᓲᑦ ᐅᑭᐅᕐᑕᑐᒥ ᐱᖕᖑᐊᕈᓯᓂᒃ ᐊᒻᒪᓗ ᑎᓃᑦ ᐱᖕᖑᐊᕈᓯᖏᓐᓂᒃ ᐱᓕᐅᑎᓂᑎᒍᑦ 

ᐊᒻᒪᓗ ᑕᕝᕙᓂ ᐊᕐᕌᒍᒥ ᐱᓯᑎᒻᒪᕆᐅᓚᖓᒋᐊᖏᑦ ᓂᕆᐅᓐᓇᓱᑎᒃ. ᐊᒻᒪᓗ, ᐃᓚᒌᓈᕐᑎᑐᓂ 

ᐃᑭᓐᓂᐸᐅᖃᑕᐅᕙᒃᑲᓗᐊᕐᓱᑎᒃ, ᐱᖕᖑᐊᑏᑦ ᐅᓄᕐᓂᐸᐅᖃᑕᐅᔪᓂᒃ ᐅᓗᑖᕐᐸᑐᑦ (ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᓂ 

ᓴᕝᕕᒥᐅᑕᕐᑖᕆᔭᐅᓲᓂᒃ) ᐱᓕᐅᑎᔩᑦ ᓴᕝᕕᒥᐅᑕᕐᑖᕈᓐᓇᓯᕙᑦᑎᓗᒋᑦ ᐅᓄᕐᓂᓴᓂᒃ ᐱᖕᖑᐊᕆᐊᕐᑐᓯᒪᔪᓂᑦ. 

 

“ᐃᓘᓐᓇᓯᐊᖏᓐᓂᑦ ᓄᓇᓕᑦᑎᓂ ᐱᓯᑎᖁᑎᖃᕐᑐᒍᑦ. ᐊᓕᐊᑦᑐᒪᕆᐅᔪᖓ Hay River-ᓕᐊᖃᑎᖃᕆᐊᒥᒃ ᐊᒻᒪᓗ 

Fort Smith-ᒧᑦ ᓴᐳᑦᔨᒋᐊᕐᑐᓱᒋᑦ ᐱᖕᖑᐊᑎᕗᑦ ᐊᒻᒪᓗ ᐃᓗᒡᒍᓯᑎᒍᑦ ᑕᑯᓐᓇᐅᔮᕐᑎᓯᔨᖁᑎᕗᑦ ᐊᒻᒪᓗ ᓴᐳᑦᔨᓗᒋᑦ 

ᐃᓗᓯᕐᓱᓇᕐᑐᓂᒃ ᐃᓅᒡᒍᓯᖃᕐᓂᒥᒃ ᐱᖕᖑᐊᓂᕐᔪᐊᑦ ᑕᑯᑦᓴᐅᑎᑦᓯᓂᖓᓂᒃ," ᓚᓚᐅᕐᑐᖅ ᔨᐊᓂᕙ ᒪᓂᒃ, ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᑕ (KRG) ᑐᑭᒧᐊᑦᑎᓯᔨᖓ. 

 

“ᐃᓘᓐᓇᓯᐊᑎᒃ ᐱᖕᖑᐊᑏᑦ ᐱᒐᓱᐊᒻᒪᕆᑦᓯᐊᐸᑦᑐᑦ ᐊᑐᐃᓐᓇᕈᕐᑎᓱᑎᒃ ᑕᕝᕗᖓᓛᕐᓂᒥᓂᒃ. ᐱᖕᖑᐊᓃᑦ ᑌᒪᖕᖓᑦ 

ᐃᓕᒃᑯᑦ ᐊᓕᐊᓇᕐᓂᖃᕐᐸᒪᑕ ᑖᓐᓇ ᐊᑦᔨᑐᐃᓐᓇᖅ,” ᓚᓚᐅᕐᑐᖅ ᑭᐊᕆᓐ ᑭᐊᑦᓚ, ᓄᓇᕕᒃ-ᑯᐯᒃ ᐱᖕᖑᐊᑎᖏᑦᑕ 

Chef de Mission-ᖓ ᑭᒡᒐᑐᕐᓱᒍ KRG. 

 

ᐱᖕᖑᐊᑏᑦ ᓭᒻᒪᓴᐅᑎᖓᓂᒃ ᑎᒍᒥᐊᕐᑎᐅᓛᕐᑐᖅ ᐊᓪᓕᑐᓂ ᐅᒃᑯᐃᓂᖃᓕᕐᐸᑦ ᐸᐅᓗᓯ ᓇᕐᑌ. 

ᑲᖏᕐᓱᔪᐊᕐᒥᐅᕕᓂᐅᑦᓱᓂ, ᑰᑦᔪᐊᒥᐅᒍᓕᕐᑐᖅ, ᐸᐅᓗᓯ ᐱᓕᐅᑎᖃᑕᐅᓛᕐᑐᖅ ᓄᓗᐊᑦ ᖁᓛᖏᑎᒍᑦ ᐸᑦᑖᐱᒻᒥᒃ 

ᐊᓇᐅᓪᓚᑐᓄᑦ. 

 

ᐱᖕᖑᐊᑏᑦ ᖃᓄᐃᓕᕐᓂᖏᑦ ᑕᑯᑦᓴᐅᑎᑕᐅᕙᒃᑲᒥᒃ ᑌᒫᑦᓭᓇᓚᖓᔪᑦ ᐊᒻᒪᓗ ᐅᓂᒃᑳᑕᐅᖃᑦᑕᓗᑎᒃ ᐊᑦᔨᒌᖕᖏᑐᑎᒍᑦ 

ᑐᓴᕈᑎᑦᓴᔭᑎᒍᑦ, ᐆᑦᑑᑎᒋᑦᓱᒋᑦ ᐃᓄᓐᓂᒃ ᑐᓴᕐᑎᓯᐅᑏᑦ ᐊᒻᒪᓗ ᓄᓇᓕᓐᓂ ᑐᓴᐅᑏᑦ. ᑕᕝᕙᓂ ᐊᕐᕌᒍᒥ, 

ᐊᑑᑎᑎᓗᒋᓪᓗ ᑐᓵᔭᐅᑎᑦᓯᓃᑦ ᐸᕐᓀᑕᐅᓯᒪᔪᑦ. ᑕᑯᒐᓱᐊᖃᑦᑕᓗᒋᑦ TNQ ᐅᑭᐅᕐᑕᑐᒥ ᐅᑭᐅᒥ 



ᐱᖕᖑᐊᓂᕐᔪᐊᖓᓃᑦᑐᑦ Facebook-ᖓᑎᒍᑦ, ᓄᓇᕕᒃ-ᑯᐯᑉ ᐱᖕᖑᐊᑎᖏᑦ, ᐊᒻᒪᓗ ᐊᕐᖁᑎᒋᓗᒋᑦ 

ᖃᓄᐃᓕᖓᓕᕐᒪᖔᑕ ᑐᓴᕐᑎᓯᐅᑏᑦ ᐊᒻᒪᓗ ᑐᓴᕋᑦᓭᑦ ᓄᐃᑕᐅᖃᑦᑕᓚᖓᒻᒪᑕ ᖃᕆᑕᐅᔭᑎᒍᑦ ᐅᕘᓇ www.krg.ca 

ᐅᕝᕙᓘᓐᓃᑦ ᐃᓚᐅᒍᒪᐅᑎᓂᒃ ᐱᑕᑦᓯᑐᐃᓗᑎᑦ ᐱᖕᖑᐊᑏᑦ ᐅᓪᓗᑕᒫᑦ ᖃᕆᑕᐅᔭᑎᒍᑦ ᑐᓴᕋᑦᓴᖁᑎᖏᓐᓄᑦ 

ᓄᑕᐅᓪᓕᑕᕐᑐᓄᑦ. 

 

TNQ ᐱᓗᐊᕐᑐᒥᒃ ᓇᑯᕐᒦᒍᒪᔪᑦ ᐅᔭᕋᕐᓂᐊᑎᒃᑯᓂᒃ (Glencore Raglan Mine), ᑯᐯᑉ-ᐃᑯᒪᓐᓂᐊᑎᒃᑯᖏᓐᓂᒃ 

(Hydro-Québec), ᑮᓇᐅᔭᓕᕆᔨᓂᒃ (Raymond Chabot Grant Thornton), ᒪᑭᕝᕕᒃ ᑯᐊᐳᔦᓴᒃᑯᓂᒃ, 

ᓄᓇᕕᒻᒥ ᐃᓗᓯᓕᕆᓂᕐᓄᑦ ᑲᑎᒪᔨᓂᒃ, Ministère de l'Éducation, du Loisir et du Sport-ᒥᒃ, ᐃᓘᓐᓀᓂᒃ 

ᓄᓇᓖᑦ ᑲᕙᒫᐱᖏᓐᓂᒃ ᐊᒻᒪᓗ ᑫᐋᔩᒃᑯᓂᒃ ᓴᐳᑦᔨᓂᖏᓐᓄᑦ ᐊᒻᒪᓗ ᐱᖕᖑᐊᑎᓄᑦ ᑐᓂᕐᕈᓯᓯᒪᓂᖏᓐᓄᑦ. 

ᑐᓴᕆᐊᕐᕕᓴᖅ: 

ᔮᓐ-ᕕᓕᑉ ᑐᐳᐊ 

ᑐᓴᐅᒪᐅᑎᓕᕆᓂᕐᓂᒃ ᑲᒪᔨ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

media@krg.ca ; www.krg.ca 

 

ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᓄᐊᖓᔪᑦ 

ᐅᑭᐅᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᑦ AWG ᐊᕐᕌᒎᒃ ᒪᕐᕉᒃ ᐊᓂᒍᕐᒪᓂᒃ ᑕᒫᑦ ᐊᑑᑎᓲᑦ, ᓯᓚᕐᔪᐊᒥ ᐱᖕᖑᐊᓂᑎᒍᑦ 

ᐱᓕᐅᑎᑎᑕᐅᓂᖏᑦ ᐱᖕᖑᐊᑏᑦ ᐊᒻᒪᓗ ᐃᓗᒡᒍᓯᕐᒧᐊᖓᔪᓂᒃ ᐃᓚᐅᑎᑦᓯᓃᑦ ᐱᓯᒪᔪᓂᒃ ᓄᓇᕕᒻᒥᑦ, ᓄᓇᕘᒥᑦ, 

Northwest Territories-ᓂᑦ, ᔫᑳᓐᒥᑦ, ᐊᓪᐴᑕᐅᑉ ᑕᕐᕋᖓᓂᑦ, ᐊᑯᑭᑦᑐᒥᒃ, ᔭᒫᓪᒥᑦ (ᕈᓯᐊ) ᐊᒻᒪᓗ ᓴᑉᒥᒥᑦ 

(Scandinavia). 

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᐊᖓᔪᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. ᑫᐋᔩ 

ᐱᖕᖑᐊᓂᓕᕆᕕᖓ ᑲᒪᒋᔭᓕᒃ ᑲᔪᓯᑎᑦᓯᓂᕐᓂᒃ ᐊᑐᐃᓐᓇᕈᕐᑎᕆᓂᕐᓂᒃ ᓄᓇᕕᒃ-ᑯᐯᒃ ᐱᖕᖑᐊᑎᖏᓐᓂᒃ ᓄᓇᕕᒃ-

ᑯᐯᒃ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᒧᑦ ᐊᒻᒪᓗ ᐃᓚᐅᓂᖏᓐᓄᑦ ᐱᓕᐅᑎᔪᓄᑦ.  

 

TNQ-ᒧᐊᖓᔪᑦ 

ᑯᐯᒃ ᐱᖕᖑᐊᑎᓂᒃ ᐱᓕᐅᑎᒋᐊᕐᑐᑎᑦᓯᓯᒪᔪᖅ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᓄᑦ 1972-ᒥ, 1974-ᒥ, 1976-

ᒥ ᐊᒻᒪᓗ 1986-ᒥ. 2000-ᒥᓂᑦ, ᓄᓇᕕᒃ-ᑯᐯᒃ ᐱᖕᖑᐊᑎᖏᑦ ᑲᔪᓯᑎᑦᓯᓯᒪᔪᑦ ᐃᓚᐅᓂᕐᒥᓂᒃ ᐊᕐᕌᒎᒃ ᒪᕐᕉᒃ 

ᐊᓂᒍᕐᒪᓃᒃ ᑕᒫᑦ ᐃᓚᒌᓪᓗᑎᒃ ᙯᖁᔭᐅᓯᒪᓂᕐᒥᑎᒍᑦ. 

 

http://www.krg.ca/
mailto:media@krg.ca
http://www.krg.ca/

